
Аннотатсия. Илмий мақола хозирги кунда мамлакатимизнинг суғориладиган 

тақирсимон тупроқлари шароитида ингичка толали ғўзага бентонит, фосфорит 

ва гўнг асосидаги компостларни қўллаш тупроқни органик ўғитларга бўлган 

эхтиёжини қондиришдир. Шу мақсадида озиқ моддаларига бой бўлган 

компостларни қўллаш орқали тупроқни агрофизикавий хоссаларига ижобий 

таъсир қилиб маъдан ўғитлар фонида гектарига 13,0 т шудгор остига 

(бентонитли ва фосфоритили) компостлар ҳамда ўсув даврида 2,0 т/га компост 

қўлланилган 4-6 вариантларда амал даври бошида тупроқнинг ҳажм массаси  0-30 

ва 30-50 см ли қатламида 1,30 ва 1,37-1,36 г/см3  ни ташкил қилиб, назоратга 

нисбатан 0,05 ва 0,02-0,03 г/см3  га камайганлиги аниқланиб, амал даври охирига 

бориб 1,33 ва 1,39 г/см3  ни ташкил қилиб, назоратга нисбатан 0,06 ва 0,05 г/см3  

га камайганлиги аниқланди. 

Калит сўзлар:Ховдак бентонити, Гулиоб фосфарити, ярим чириган гўнг, 

компост. 

 

КИРИШ 

Тупроқда унинг унумдорлигини белгиловчи асосий кўрсаткичлардан бири унинг 

агрофизикавий хусусияти бўлиб ҳисобланади. Асосан, тупроқнинг механик таркиби, 

донадорлиги, ҳажм массаси, ғоваклиги, нам сиғими, сув ўтказувчанлиги ва 

бошқалардир. 

Кўпчилик олимлар томонидан исботланганидек, тупроқ ҳайдов қатлами нам, 

ҳаво, озиқа унсурлари билан яхши таъминланса, микробиологик жараёнлар ҳам фаол 

кечади. Тупроқда микроорганизмлар учун қулай муҳит тикланади ва уларнинг 

фаоллиги ошади шунинг ҳисобига тупроқнинг физик унумдорлиги яхшиланади. Бу 

муҳитнинг пайдо бўлишида тупроқда чириндининг фаол гумусга айланишини 

тезлаштирувчи турли компостларнинг аҳамияти катта. Тупроқ структурасининг 

яхшиланиши асосан тупроқнинг ҳажм массасининг ўзгаришига ўзига хос таъсир 

этиshligini aniqlagan *1;2;3;4;5;6;7;8;9;10+.  

Н.А.Качинский *16+ механик таркиби турли бўлган тупроқларни ўрганиш 

жараёнида, тупроқнинг унумдорлик хусусияти унинг механик таркибига боғлиқ, соз 

механик таркибли тупроқларда қишлоқ хўжалиги экинлари ривожланиши жадал 

бўлади деган хулосага келган.  

Тупроқнинг ҳажм оғирлиги (зичлиги) ингичка толали ғўзанинг мақбул ўсиши ва 

ривожланиши учун шароит  1,1-1,3 г/см3 атрофида бўлганда яхши бўлади. Бундай 

ҳажм оғирликда тупроқда етарли ҳаво ва модда алмашиши, биологик активлик юзага 

келади ва озиқа элементларининг юқори даражада сўрилиши таъминланади, 

ўсимлик қийин ўзлаштирадиган озиқа моддаларининг капилляр ўзлаштирилиши 

яхшиланади.  

Юқорида баён қилинган адабиётлар таҳлилларига кўра ва сўнгги йилларда 

глобал иқлим ўзгаришининг  тупроқ мелиоратив ҳолатига салбий таъсир кўрсатиши 

турли ресурсларнинг тақчиллиги унумдорликни сақлаш ва уни ошириб боришда 

ҳамда зироатлардан юқори ва сифатли ҳосил олишда замонавий ресурстежамкор 

технологиялардан фойдаланишнинг аҳамияти катта эканлигини кўрсатмоқда 

[9;10;11;12;13;14;15]..  

Бизнинг изланишларимизда Ховдак бентонит, Гулиоб фосфорити ва ярим 

чириган гўнг асосида тайёрланган компостларнинг тупроқ агрофизик ва агрокимёвий 

хосса хусусиятларига таъсири ўрганилган.  

Тадқиқот ўтказиш услублари. Тадқиқотда барча кузатувлар, таҳлиллар ва ҳисоб-

китоб ишлари «Дала тажрибаларини ўтказиш услублари», тупроқ таркибидаги озиқа 

моддалар миқдорлари ва агрофизикавий таҳлиллар «Методы агрохимических, 

агрофизических и микробиологических исследований в поливных хлопковых 

районах» (1963) услубий қўлламалари асосида олиб борилган. 

Тадқиқотларимизнинг иккинчи йилида Ховдак бентонит, Гулиоб фосфорити ва 

ярим чириган гўнг асосида тайёрланган компостлар юқори миқдорда қўлланилган 

вариантларда уларнинг таъсирида ҳам тупроқнинг ҳажм массаси камайиши 

кузатилди (1-жадвал).  

Андоза ва назорат 1-2 вариантларда амал даври бошида тупроқнинг ҳайдов 0-30 

ва ҳайдов ости 30-50 см ли қатламларида ҳажм массаси 1,34-1,35 ва 1,38-1,39 г/см3 

ташкил қилган бўлиб, амал даври охирига бориб бу кўрсаткичлар 1,39 ва 1,42-1,44 

г/см3 ортганлиги кузатилди. 

Минерал ўғитлар N-200, Р2О5-110, К2О-70 кг/га фонида 3,0 меъёрида бентонит 

гили ва шу меъёрда Гулиоб фосфорити қўшимча озиқа сифатида қўлланилган 3-5 

вариантларда тупроқнинг 0-30 ва 30-50см  қатламларида уларнинг таъсирларига кўра 

амал даври бошида ҳажм массаси 1,33-1,34 ва 1,38 г/см3 ни ташкил қилди ва 

назоратга нисбатан 0,02-0,01 г/см3 га камайганлиги кузатилди. Маъдан ўғитлар 

фонида гектарига 13,0 т шудгор остига (бентонитли ва фосфоритили) компостлар 

ҳамда ўсув даврида 2,0 т/га компост қўлланилган 4-6 вариантларда амал даври 

бошида тупроқнинг ҳажм массаси  0-30 ва 30-50 см ли қатламида 1,30 ва 1,37-1,36 

г/см3  ни ташкил қилиб, назоратга нисбатан 0,05 ва 0,02-0,03 г/см3  га камайганлиги 

аниқланиб, амал даври охирига бориб 1,33 ва 1,39 г/см3  ни ташкил қилиб, назоратга 

нисбатан 0,06 ва 0,05 г/см3  га камайганлиги аниқланди. 

Қўлланилган бентонит, фосфорит ва ярим чириган гўнг шулар асосида 

тайёрланган компостларнинг таъсири ва сўнгги таъсирлари уларнинг иккинчи йилида 

энг юқори бўлиб, сўнгги учунчи йилларида камайиб бориши кузатилди.  

Таъкидлаш мумкинки турли компостларнинг таъсири ва сўнгги таъсирлари 

тупроқ қатламларида ҳажм массасининг нисбатан камайишига сабаб бўлди. 

Мавсум давомида ғўза қатор ораларига берилган турли ишловлар суғориш, 

озиқлантириш ва бошқа агротадбирлар учун киритилган техникалар таъсирида 

мавсум охирида тупроқнинг зичлашиши кузатилди бироқ компостлар қўлланилган 

вариантларда бу кўрсаткичлар уларнинг таъсири ва сўнгги таъсирларига кўра 

назоратга нисбатан камроқ бўлганлиги аниқланди. Қўлланилган турли компостларни 

меъёр ва муддатларига кўра тупроқ структурасини яхшилаб, сингдириш сиғимида 

агрономик фойдали фракцияларнинг кўпайишига сабаб бўлиши тупроқнинг зичлашиб 

хажм массанинг ортиб кетиши олдини олишда таъсири ва сўнги таъсирлари ижобий 

еканлиги аниқланди. 

Тупроқ ғоваклигининг ўзгариши унинг ҳажм массасига ўхшаш қонуниятларни 

қайтариши кўпгина изланишларда таъкидланган. Ҳажм массанинг ортиши билан 

унинг ғоваклиги камайиб боради.  

Хулоса қилиб айтганда, тадқиқотда қўлланилган Ховдак бентонит, Гулиоб 

фосфорити ва ярим чириган гўнглар асосидаги компостлар табиий мелиорантлик ва 

озиқавийлик хусусиятлари бўлганлиги учун тупроқ қатламларида агрофизик 

хусусиятларига таъсир этиб, ҳайдов ва ҳайдов ости қатламларда ҳажм массанинг 

яхшиланишига сабаб бўлди.  

